
Kailasakrita Shiva Stuti

కైలాసకృతా  శివస్తుతిః

భవ శివ భగవన్ పినాకపాణే సురవరకిన్నరమౌలిశోభితాఙ్ఘ్రే  ।
నిరవధికరుణాపయోధిరాజచ్ఛశిధామన్ ప్రణతోఽస్మి  తే పదాబ్జమ్  ॥౨౫॥
గుణగణనన్దితనామరూపహీన  త్రిగుణాతీత  జరావిహీన శమ్భో ।
హరిరుద్రాబ్జజసార్వభౌమ   భూమన్ స్తుతవేదోత్థితదేవజాలమౌలే  ॥౨౬॥
శశిసూర్యానలశోభితాక్షిఫాల స్ఫురదురుసోమకలాధర ప్రసీద  ।
స్ఫురదురు(జటాధారిత)గాఙ్గసత్కపర్ద  శమ్భో మయి దృష్టిం  వితరాశు సప్రసాదామ్  ॥
౨౭॥
మునిజనకువలోత్థచన్ద్రమౌలే   దురితాపహ పారతార ధీర ।
దృశి శశివిహితేన చక్షుషా మాం పరిపాహీశ దయాకటాక్షసారైః  ॥౨౮॥
సురగణనుత వేదవేద్య శమ్భో ఉరగేన్ద్రామలహార  నీలకణ్ఠ ।
అవ శివ దయయా మమైవ  మౌలౌ వసతిస్తేఽస్తు గణేన్ద్రతా  మమాద్య ॥౨౯॥
- -

భగవన్భవ భూతనాథ శమ్భో ఉరగేన్ద్రామలహార  పార్వతీశ ।
పరిపశ్యామలచక్షుషా ప్రసాదైస్తవ    పాదాబ్జరజోత్థమౌలయో   నః ॥ ౩౬॥
తవ సన్నిధిరేవ శోకహారీ స్మృతిమాత్రేణ  తవాగతా వయమ్ ।
వద కిఙ్కరవామ దేవదేవ తవ దృష్ట్యా  వివశేషు దేహి చాజ్ఞామ్  ॥ ౩౭॥
( వద కిఙ్కరవామ దేవదేవ తవ దృష్ట్యా  వితతాం విధేహి చాజ్ఞామ్ )॥ ౩౭॥
- -

ప్రాలేయాచలకన్యకాపరిలసద్వామార్ధభాగం   సదా
జ్వాలాజాలయుతానలాక్షితిలకమ్ఫాలే త్రిపుణ్డ్రోజ్వలమ్   ।
లీలావీక్షితదగ్ధకామవపుషం  కల్పద్రుమూలే  స్థితం
లీలాచాలితలోకజాలమనిశం కాలాన్తకం భావయే ॥ ౪౪॥
త్రిశూలవిలసత్కరం  తదపరేణ బాలాదరం

కురఙ్గవిలసత్కరం  కుముదినీశభూషామణిమ్ ।
నీలోద్దామతమాలసన్నిభగలం  గఙ్గాజలాప్లావితం 
స్ఫారోత్కూటజటాకుటీరవిలసత్సోమార్ధచూడం  సదా ॥ ౪౫॥
వన్దేసున్దరతాణ్డవాదిచతురం    కైలాసమౌలిస్థితమ్   ॥ ౪౬॥
ఇలామిలన్మౌలిరువాచ శమ్భుం నమో నమస్తే గిరిశేతి శైలః  ।
(అపీన్దు మౌలిం ప్రాహస్వమౌళౌ  నివసేతి శైలః ) ।
స్వమౌలిగాపారమహోరులిఙ్గపాలీషు  చ ప్రీతియుతశ్చ  భూయాః ॥ ౪౭॥
వేదోఽపి స్వయమాద్యమాహ భగవన్రుద్రైర్నమోన్తైః    పదైః
త్వత్సర్వాత్మకతాం గదత్యథ తరాం భక్త్యా పరం త్వాం సదా ।
త్వత్సాన్నిధ్యబలేన మామపి విభో స్తోష్యన్నమస్యన్పునః
మన్త్రైర్యత్ర  నిషీదసీతి చ పునర్ధన్యో  మదన్యో హి కః ॥ ౪౮॥
- -

ఈశ్వరః -
ఇత్థం  కైలాసశైలస్య   శ్రుత్వా  వచనమమ్బికే ।
తమబ్రువం  మహాశైలం  కైలాసం  వరభూధరమ్ ॥ ౪౯॥
- -

శివః -
కైలాసశైల   వరసానుగతోర్ధ్వసౌధలిఙ్గావలీషు   సతతన్నివసామి కామమ్ ।
పాపం హరామి సుతరాం జనతాదిలోకదుఃఖం చ ముక్తిమథ భుక్తిమథో దిశామి ॥ ౫౦॥
॥ ఇతి శివరహస్యాన్తర్గతే  మాహేశ్వరాఖ్యే కైలాసకృతా  శివస్తుతిః ॥
- ॥ శ్రీశివరహస్యమ్  । మాహేశ్వరాఖ్యః ప్రథమాంశః  । అధ్యాయః ౪౫ -

కైలాసవరప్రదానమ్   ।వావృత్తశ్లోకాః  ॥
- .. shrIshivarahasyam . mAheshvarAkhyaH prathamAMshaH . adhyAyaH 45 -

kailAsavarapradAnam . vAvRRittashlokAH ..

Notes:

Īśvaraఈశ్వర narrates to Devī దేవీ; the eulogy to Śiva శివ recited by Kailāsa కైలాస
following which, Śiva శివ grants him a boon.

